
zainteresiranim Citaocima Sirom svi-
jeta, sasvim je izvjesno kako ¢e broj
korisnika ovog izdanja biti veliki. U
korak s unapredenjem metodoloskog
pristupa publiciranja arhivskih izvo-
ra o srednjovjekovnoj Bosni od stra-
ne medievelista predvodenih profe-
sorom Kurtoviéem unapreduju se i
digitalni sistemi distribucije ovih iz-
danja kroz vizuru izdavastva Instituta

za historiju Univerziteta u Sarajevu.
Ova simbioza predstavlja kvalitetno
uporiste za prezentaciju srednjovje-
kovnih arhivskih dokumenata koji
lako postaju dostupni $irom svijeta,
te ¢ine podlogu svim buduc¢im istra-
zivanjima srednjovjekovlja ovog pro-
stora kako aktuelnim tako i budu¢im

generacijama.

Enes Dedi¢

Radovi Zavicajnog muzeja - Visoko, knjiga I, broj 3, Visoko: JU

Zavic¢ajni muzej — Visoko, 2024, 252 str.

Tre¢e po redu izdanje casopisa
Radovi ZMV nudi ¢itaocima bogat
i raznovrsan broj c¢lanaka iz oblasti
historije, orijentalistike, zastite kul-
turnohistorijske bastine, filologije,
umjetnosti, muzeologije i bibliogra-
fije. Glavna i odgovorna urednica
¢asopisa je Penana Ganié. Strukturu
Casopisa ¢ine Sadrzaj, Rije¢ urednice,
Clanci, Prikazi, Pregled najvaznijih
aktivnosti ZMV za period 2022-2024.
i Podaci o autorima i autoricama.
Ukupno je objavljeno devet ¢lanaka,
od kojih su cetiri klasificirana kao
izvorni nauc¢ni rad, dva kao pregled-
ni rad, te po jedan strucni rad, izvor-
na grada i bibliografija.

Prvi ¢lanak u casopisu je rad Sal-
medina Mesihovica pod nazivom
Arduba - “Visoki grad”? (str. 9-31).
Polaze¢i od citata “Svako voli pri-
¢u o izgubljenom gradu..., autor
najavljuje zanimljivosti o stoljetnoj
historijskoj potrazi za nestalom Ar-
dubom - posljednjem desidijatskom
gradu, koji je ljeta 9. godine na tra-
gi¢an nacin uniSten tokom Velikog
ilirskog ustanka. U zapisima antic-
kog historicara i senatora Kasija Di-
ona, izmedu ostalog, zabiljezena je i
dramati¢na epska slika sudbine zena
Ardube, koje su, suprotstavljajuci se
ropstvu Rimljana, uzimale svoju dje-

cu u narudja i bacale u vatru ili rijeku.

Nakon $to je utvrda osvojena, Ar-
duba je izbrisana iz postojanja. Iako
su u historiografiji iscrpljena sva na-
stojanja ubikacije Ardube, lokacija
ovoga grada nije nikada do sada utvr-
dena. Tezi o pozicioniranju Ardube
u Vranduk dosadasnjih istrazivaca
Tomascheka (1880), Sisica (1925),
Imamovica (1978), kao i drugim te-
zama poput Bojanovskog (1988),
Pagkvalina (2000) ili Perise (2009)
Mesihovi¢ suprotstavlja teoriju da se
Arduba nalazila na prostoru Visokog,
na uzviSenju Visocica. Prateci arhe-
oloske nalaze (najstarijih kultura) i
filologke tragove, etimologiju imena
Arduba, Mesihovi¢ donosi prijedlog
nove lokacije: Visoki u Visokom. Nje-
gova istrazivanja upucuju na protoin-
doevropski korijen rije¢i “*hserd"”, iz
kojeg su se razvili protoitalski, proto-
keltski, starogrcki i sanskrt oblik rijeci
u znacenjima: visok, uzviSen, uzdi-
gnut, teSko dostupan i sl.

Prilikom izrade Elaborata za pro-
glasenje srednjovjekovne nekropole
Didorada nacionalnim spomenikom
BiH Zijad Halilovi¢ dolazi do najno-
vijih saznanja koje nam prezentira u
drugom clanku po redu pod nazivom
Nekropola Didorada i novopronadeni
epigrafski spomenik s podrucja Vare-
$a (str. 32-55). Prilikom istrazivanja
srednjovjekovnih nekropola opcine

Vares i katalogizacije ukrasenih steca-
ka autor je evidentirao epitaf na jed-
nom od spomenika nekropole Dido-
rada (Kat. br. 52), jedinom na ovom
podrucju do sada, ¢ita ga i datira u 15.
stolje¢e. Natpis je pisan srednjovje-
kovnom bosanskom epigrafskom ¢i-
rilicom, a govori nam o sahranjenom
Bog¢inu, sinu Vlatkinom, kovacu
Tvrtku i pisaru (dijaku) Vuku.

U nastavku ¢asopisa na ovu temu
nadovezuje se rad Penane Gani¢ pod
naslovom Ubikacija, evidentiranje i
rekognosciranje stecaka na podruc-
ju opcine Visoko sa procjenom stanja
ostecenja/ocuvanosti - 1V faza (str.
56-70). Naime, rije¢ je o institucio-
nalnom projektu koji se implementira
od 2015. godine, a na kojem autori-
ca Gani¢ kontinuirano radi. U ovom
¢lanku predocavaju se najnoviji re-
zultati o stanju, brojnosti i tipologiji
srednjovjekovnih nekropola Visokog
i njegove okoline, te skre¢e paznja
na pojavu kontinuirane devastaci-
je ovih spomenika i odnos drustva
prema njima. Znacaj ovog rada je u
upudivanju na sukcesivne rezultate
institucionalnog istrazivanja, koji ¢e u
konacnici generirati sliku stanja sred-
njovjekovnih nekropola na podrucju
grada Visokog, te olaksati institucio-
nalni nadzor u njihovoj zastiti i turi-

stickoj prezentaciji.

Rad o kulturno-historijskim spo-
menicima iz osmanskog perioda pod
naslovom Stara muslimanska mezar-
ja u Luznici i Podvincima kod Viso-
kog: stanje mezarja i mjere zastite (str.
71-96) tredi je ¢lanak po redu. Auto-
rica ¢lanka Mubera Pulo predocava
stanje starih muslimanskih mezarja
na podrucju grada Visokog, poslje-
dice devastacije, ulogu nadleznih in-
stitucija u njihovoj zastiti, zakonske
myjere i prijedloge u provodenju istih.
Poseban osvrt daje na stanje mezarja
u Luznici i Podvincima, primjere ko-
jima autorica skrece paznju na opcu
(ne?)brigu lokalne zajednice buduci
da se njihov nastanak datira u period
s kraja 16. i pocetka 17. stoljeca.

Emir Demir donosi nam inte-
resantan ¢lanak iz oblasti orijenta-
listike, s fokusom na istrazivanja iz
izvorne arhivske grade, pod naslo-
vom Osmanski porezni defteri za Vi-
socku nahiju: Mahala Zgoséa u prvoj
polovini XIX stolje¢a (str. 97-118).
U uvodu autor definira teritorijalne
granice mahale Zgos¢a s naseljima
koja su joj pripadala: sama Zgo-
$¢a, Bukovlje, Zgosca — Pope, Brnj,
Hausovi¢i, Crnal, Ivnica, Semetis,
Zagrade, Zlokuce, Vukanovi¢i i Sla-
goscici, predocava zbirni popis i de-
taljnu etnicko-religijsku strukturu
stanovnistva za 1850. godinu, a zatim

sazeto komparira sadrzaj dostupnih
izvora u BiH, 6 manjih popisnih def-
tera sacuvanih u Gazi Husrev-bego-
voj biblioteci u Sarajevu s izvorima
iz Osmanskog arhiva u Istanbulu
(Turska), u kojem je sa¢uvano vise
zbirnih poreznih deftera za cijeli
Bosanski pasaluk prve polovine 19.
stolje¢a. Komparativnom metodom
objedinjuje i upotpunjuje arhivske
sadrzaje u glavnom dijelu, te kroz
tabelarni prikaz “Porezni defteri za
mahalu Zgo$¢a iz prve polovine XIX
stoljeca (za 1802, 1825, 1833, 1840. i
1848. godinu)” autor donosi iscrpan
izvorni popis prezimena, imena, pa
i titula vlasnika/korisnika zemljista,
odnosno poreskih obveznika, poje-
dina¢no utvrdeno za svako naselje
mahale Zgos$ca. Vazno je spomenuti
da se u ¢lanku Emira Demira nalaze i
drugi znacajni podaci kao $to su pre-
gled agrikulturnih aktivnosti i pri-
hoda mahale Zgo$ca prikupljenih za
1850. i 1851. godinu s pojedina¢nim
i zbirnim prihodima poljoprivrednih
kultura za Zgo$¢u, a potom i uku-
pnim za Visoc¢ku nahiju, ali i pregled
njihovih preracunatih vrijednosti u
ak¢ama/gro$ima po naseljima. Cla-
nak je obogacen faksimilom Pore-
znog deftera za Zgoséu iz 1840. godi-
ne iz Gazi Husrev-begove biblioteke
u Sarajevu i faksimilom Zapisnika iz



PRIKAZI, 525-576

zbirnog poreznog deftera za Visoko iz
1853. godine iz Osmanskog arhiva u
Istanbulu, ¢iju transkripciju i prije-
vod ¢itamo u radu.

Clanak Mehmeda Kardasa Fonet-
ske odlike govora Visokog krajem 19.
stoljeca (str. 119-138) temelji se na
gradi iz zbirke ReSetarovih Pitanja
u okviru ispitivanja bosanskoherce-
govackih govora, jedinstvenog na-
uc¢nog projekta iz 19. stoljeca koje je
provela Austro-Ugarska Monarhija.
Resetarova Pitanja sadrze gradu od
226 ispunjenih upitnika iz svih kra-
jeva BiH, koja predstavljaju i danas
neiscrpnu izvornu nau¢nu filolosku
gradu. Cetiri od njih popunjena su u
Visokom i predmet su analize fonet-
skih odlika u Kardasevom radu. Za-
nimljiva je ilustracija afrikatskih pa-
rova ¢ ~ ¢, dZ ~ d zapisivaca: “U P51
od zapisivaca se trazilo da navedu da
li se u Visokom razlikuju afrikatski
parovi te svi navode da Visocani ne
razlikuju afrikate. Ahi¢ biljezi: Kod
nas se ne razlikuju ¢ od ¢, niti gj od
dz, dok Mesterovi¢ navodi da Y u A,
h u y pasnuxyjy camo cemauu, Koju
cy nodame 00 Bucoxkoe - 6usa 00
sapowiana. Zelevi¢: haman nejma
razlike i izgovara se na mehko (¢):
Dordo, Damija, Demija, Hoda, Voda,
od placéa, on placa, vecera, ‘vece’ i kuce
nejma razlike. Nerazlikovanje afrika-

ta jedna je od tipi¢nih odlika govora
Visokog, a potvrduju je istrazivanja
Brozovica (2007) i Valjevac (1983)” -
samo je jedna od konstatacija u istra-
zivanjima autora Kardasa (str. 130).

Sljede¢i, sedmi po redu je ¢lanak
na engleskom jeziku autora Andrewa
Lawlera Izgubljena bastina: Radovi
visockog umjetnika Ranka Milano-
viéa na temu Narodnooslobodilackog
rata (str. 139-202). Clanak govori o
likovnom/skulptorskom stvaralastvu
visockog umjetnika Ranka Milano-
vi¢a (1935-2012), koji je pored Pere
Jelisi¢a i Marijana Kockovic¢a bio je-
dan od najplodonosnijih bosansko-
hercegovackih umjetnika memori-
jalne skulpture NOB-a. U radu se
konstatuje umjetnicki opus Milano-
vicevog stvaralastva od 32 autorska
djela, koja su nekada bila postavljena
sirom Bosne i Hercegovine, od kojih
se do danas ocuvalo samo pet (tri u
Visokom), a §to upucuje na pitanje
memorijalizacije NOB-a u lokalnim
sredinama. Ovim pitanjem autor
Lawler otvara diskusiju o spomenic-
koj bastini i memorijalizaciji NOB-a
u Sirem kontekstu, predocavajudi ¢i-
njenicno stanje ocuvane, devastirane
ili nestale spomenicke bastine. Za-
pravo, autor daje sliku sudbine djela
umjetnika mnogih spomen-obiljezja
narodnooslobodilackog rata u savre-

menom drustvu Bosne i Hercegovi-

ne.

Osmi po redu ¢lanak c¢asopisa je-
ste rad iz oblasti muzeologije O zna-
Caju muzeja za obrazovanje i drus-
tveni razvoj u lokalnoj zajednici (str.
203-214) autorice Ivane Belline. Au-
torica se bavi aktivnostima muzejskih
institucija u 21. stolje¢u, koje prosiru-
juiupotpunjuju sliku uloge muzeja u
savremenom drustvu. U fokusu rada
skrece paznju na kompleksnost zavi-
¢ajnih muzeja i donosi dodatne pri-
jedloge za njihovo unapredenje.

Posljednji, deveti clanak u nizu
je autorski rad Tarika Silajdzi¢a pod
nazivom Bibliografija radova Antuna
Smodica (str. 215-220). Clanak bi se
mogao okarakterisati i kao biobiblio-
grafija buduci da se prvi put javnosti
izlazu i biografija i bibliografija An-
tuna Smodica (1905-1960), kustosa,
arheologa i etnologa. Tokom svog
radnog vijeka Smodic¢ je objavljivao
pretezno u Casopisu za zgodovino in
narodopisje i Arheoloskom vestniku,
ali i u Etnologu, Koledaru druzbe sv.
Mohorja i drugim stru¢nim ¢asopi-
sima. Bibliografijom od 16 stru¢nih
radova Antuna Smodica autor Silaj-
dzi¢ podsje¢a nau¢nu javnost na zna-
¢aj ovog imena u slovenskoj/jugosla-
venskoj arheologiji i odaje priznanje
prvom kustosu i upravniku Zavicaj-

nog muzeja Visoko, u kojem je radio
sve do smrti 1960. godine.

Strukturu treceg izdanja casopisa
Radovi ZMV zaokruzuju Prikazi re-
centnih izdanja: Amina Sehovi¢ do-
nosi prikaz knjige Radivojevici - Vlat-
kovi¢i viastela Humske zemlje i Krajine
autora Adisa Zili¢a; Enes Dedi¢ daje
prikaz knjige Srednjovjekovno naslije-
de hadZickog kraja autora Edina Bu-
jaka i Vahida Aladuza; Amir Dzini¢
predstavlja prikaz knjige Osmanski
popisni defteri stanovnistva Visokog i
okoline iz 1850. godine autorice Rami-
ze Smaji¢; Lamija Keso donosi prikaz
knjige Mustafe Berhamovica: Vakufi
u Visokom: nacionalizacija i povrat
(1945-2021); Edin Huseinovi¢ donosi
prikaz 51. broja ¢asopisa Prilozi Insti-
tuta za historiju — Univerziteta u Sara-
jevu, s kojim se zatvara zadnja struk-
turalna cjelina, nakon cega su dati
kratak Pregled najvaznijih aktivnosti
ZMV za period 2022-2024. i Podaci o
autorima i autoricama.

Na osnovu strukturalnog prika-
za sadrzaja, raznosvrsnosti i kvalitete
objavljenih radova moze se konstatova-
ti da je i ovaj, tre¢i broj po redu ¢asopi-
sa Radovi ZMV dao znacajan doprinos
bosanskohercegovackoj historiografiji,
posebno Visokog i okoline.

Habiba Efendira-Cehi¢

